
Ekoizle organikoen eta agroekologiaren
aldeko mugimenduaren adierazpena

Nekazariak eta abeltzainak gara, eta ekoizle ekologikoen eta
agroekologiaren aldeko Estatuko mugimendu baten inguruan
antolatutako tokiko taldeak ordezkatzen ditugu.

Elikadura sistema jasangarri, osasungarri eta justu baten alde lan
egiten dugu equnez eqgun. Elikagaien subiranotasuna indartzen
duten, kalitatezko elikagaietarako sarbidea bermatzen duten eta
ekoizten zein kontsumitzen dutenentzat prezio justuak bilatzen
dituzten proiektuak bultzatzen ditugu. Horrela, lurraldea zaintzen
dugu eta qure herri eta hiriak elikatzen ditugu hurbileko,
askotariko, sasoiko eta osasuntsuak diren elikagaiekin.

Lur eta hazi bankuak sustatzen ditugu eta gazteak sektorean
sartzen laguntzen dugu. Sukaldaritza kolektiboa zein komertziala,
tokiko merkatuak eta kontsumo taldeak ere hornitzen ditugu.

Elkarrekin ekoizteko, eraldatzeko eta merkaturatzeko antolatzen
gara. Lankidetza da gqure indargunea. Horregatik, aliantzak
eraikitzen ditugu administrazio publikoekin eta gizarte
erakundeekin, nekazaritza jarduera birkokatzeko eta nekazaritzako
elikagaien sistemen trantsizio ekologikoa gidatzeko.

Sektore berritzailea, konprometitua eta ausarta gara, eta elikadura
sistemaren eraldaketa gidatzen ari gara herritarrekin batera, gure
lurralde bakoitzetik.

Nekazaritzako elikagaien sistema nagusi L
a da bizi dugun klima, ingurumen eta

gizarte krisiaren oinarrizko erantzuleetako bat. Lurzoruak eta urak
degradatzen ditu, ekosistemen ziklo naturalak hausten ditu eta osasun
publikoari eragiten dio. Pobretutako eta osagai kaltegarriak dituzten dietak
bultzatzen ditu, herritarrak aldentzen dituztenak kalitatezko elikaduratik,
elikadura askotariko, osasungarri eta kulturalki esanguratsutik. Gure landa
zein hiri lurraldeetako sare komunitario eta ekonomikoa desegiten du.
Ekoizleak kanporatzen ditu, saltoki txikiak itotzen ditu eta nekazaritzako
ustiategi txikien itxiera bizkortzen du. Horri eusteak kostu onartezina du
gizarte osoarentzat.

AGROEKOLOG\A

GURE APUSTUA EKOIZPEN
EKOLOGIKOA ETA
L AGROEKOLOGIA DIRA J

Nekazaritza ekologikoa ekoizpen jasangarriaren eredu ofiziala da Europan.
Elikagaiak ekoizteko, prestatzeko eta banatzeko proposamen tekniko
segurua eta zorrotza da, eta planetaren eta pertsonen osasuna erdigunean
jartzen du.

Agroekologiak ikuspegi hori zabaltzen du, eta elikadura sistema
jasangarritasun ekonomiko, sozial eta ekologikora zein elikadura
osasungarrira igarotzeko ezinbestekoak diren dimentsio sozial, ekonomiko
eta politikoak integratzen ditu. Horregatik, nekazaritza-ekologiaren
agendan sartzen dira lan duinaren eta maneiu jasangarrien prezio egokiak
eta ordaintzaileak; ekoizpenaren eta kontsumoaren arteko hurbileko
harremanak; dieta jasangarriak, osasungarriak eta  kulturalki
esanguratsuak; eta komunitate-sare anitza, aktiboa eta bizia indartzea.

Proposamen eraldatzaile horiek defendatzen ditugu etorkizun jasangarri,
osasungarri eta justurako bide gisa, eta jasangarritasuna ematen duten eta
ekoizpen ekologikoaren zein agroekologiaren irismen eraldatzailea
lausotzen duten elementuen inguruan nahasmena sortzen duten zigilu edo
izen paraleloak ugaritzearen aurka gaude.

EKINTZARAKO DEIA

Tokiko, autonomietako, Estatuko eta
Europako administrazio publikoek tresna

politiko, arauemaile eta finantzario
erabakigarriak hedatu behar dituzte sektore
ekologikoa eta agroekologia babesteko eta
indartzeko lau eremu estrategikotan:

-

TOKIKO MERKATUAK ETA MERKATURATZE-ZIRKUITU LABURRAK
SEKTORE EKOLOGIKORAKO ETA AGROEKOLOGIARAKO

Administrazio publikoek nekazaritzari eta elikadurari lotutako arloetako
koadro teknikoak eta arduradun politikoak trebatu behar dituzte
nekazaritzako elikagaien politiketan, ekoizpen ekologikoa eta agroekologia
indartzeko.

Gainera, Elikagaien Erosketa Publikoa modu sendoan aktibatu behar dute,
ekoizpen sektore ekologikoa eta tokikoa laguntzeko eta artikulatzeko tresna
estrategiko egonkor gisa, eskaintza eta eskaria harmonizatzeko eta bi
aldeentzako prezio justuak bermatzeko gai izango dena.

Era berean, beharrezkoa da azpiegitura eta baliabide publikoak
mobilizatzea, hala nola hiltegiak, lantegiak eta merkatu iraunkorrak, tokiko
ekoizpen ekologikoaren eta orientazio agroekologikoaren zerbitzura dauden
tokiko merkatuak bultzatzeko eta sendotzeko.

AHOLKULARITZA, IKERKETA ETA PRESTAKUNTZA IKUSPEGI
AGROEKOLOGIKOAREKIN

Ezinbestekoa da ekoizpen ekologikoan eta agroekologian curriculum
espezifiko bat integratzea prestakuntza arautuan eta arautu gabekoan,
profesionalei  orientazio  agroekologikoko  ekimenetan laguntzea
ahalbidetzeko.

Ikerketa publikoa ekoizpen ekologikoaren eta agroekologiaren behar
zehatzekin bat etorri behar da. Lehentasun zientifikoak ezin dira definitu
modu sistematikoan kontsultatu behar den sektore ekoizlea alde batera utzita.

Azkenik, datu sendoak eta ebidentzia zientifikoak babestutako mezuak
behar dira, ekoizpen ekologikoa eta agroekologia indartzeko, ingurumen
jasangarritasunerako, osasun publikorako eta justizia sozialerako sistema
bideragarri gisa.

ORIENTAZIO AGROEKOLOGIKOKO EREDUEN BIDERAGARRITASUNA
ZAILTZEN DUTEN OZTOPO ARAUEMAILEAK ETA POLITIKOAK

Lurra eskuratzea egiturazko oztopo bat da, bai erosketa-erregimenean, bai
errentamendu-erregimenean. Horregatik, ezinbestekoa da elikagaiak
ekoizteko lurzoruaren nekazaritza erabilera blindatzea eta proiektu
ekologikoei eta orientazio agroekologikokoei hura eskuratzeko aukera
erraztea. Politika horiek ekoizle berriak lehenetsi behar dituzte, batez ere
gazteak, emakumeak, nekazaritza-jatorririk gabeko pertsonak eta
zaurgarritasun-egoeran dauden kolektiboak, lanean hasteko eta irauteko
benetako baldintzak bermatuz.

Laguntza-sistemak eredu ekologikoen eta orientazio agroekologikoko
ereduen berezitasunak aitortu behar ditu NLUak kalkulatzeko metodoan.
Kalkulu horrek sektorearen ekoizpen- eta antolamendu-aniztasuna eta
-intentsitatea integratu behar ditu, bai eta proiektu horiei lotutako
jarduerak ere, hala nola eraldaketa eta zuzeneko merkaturatzea, eta
lurralde-berezitasunak.

Osasunaren arloan, errequlazio malgua behar da, dibertsifikatutako
ustiategien bideragarritasuna zailduko ez duena. Espezie anitzeko
haztegiak egotea erraztu behar da, eta abeltzainek prebentzio neurriak
aplikatzeko duten gaitasuna bermatu behar da, txertaketak edo
masa-hilketarik ezarri gabe. Araudia bideratu behar da osasun publikoa
babestera, proiektu agroekologikoen jarraipena bidegabeki arriskuan jarri
gabe.

ERRELEBOA SEKTORE EKOLOGIKOAN ETA AGROEKOLOGIAREN
ALDE, EMAKUMEEI ETA GAZTEEI ARRETA BEREZIA ESKAINIZ

Erreleboa bermatzeko, beharrezkoa da elkarrizketa egituratu eta iraunkor
bat ezartzea sektore ekoizlearen eta administrazio publikoen artean,
ikuspegi agroekologikoko proiektuen benetako beharretara egokitutako
politikak diseinatu ahal izateko.

Familia ekimenak eta eskala txikikoak sartzen lagundu behar da, horiek
baitira tokiko orientazio agroekologikoko ekoizpen sarearen oinarria, eta
mugak ezarri behar zaizkie ustiategien gehiegizko kontzentrazioari eta
tamainari, jarduerarako sarbidea zailtzen duten metatze dinamikak
saihesteko.

Errelebo-politikak modu koherentean bideratu behar dira nekazaritza- eta
elikagaigintza-ereduaren egiturazko aldaketara, ekoizpen ekologikoa eta
agroekologia jarriz elikadura-sistemaren etorkizuneko ardatz estrategiko
gisa.

Ekoizpen ekologikoaren eta agroekologiaren sektorean modu koordinatuan
lan egitearen, ikaskuntzak eta esperientziak partekatzearen eta ahots
kolektibo indartsu eta ezaguna eraikitzearen alde egiten dugu. Gure
proiektuen bideragarritasuna eta sektorearen etorkizuna baldintzatzen
duten eta eragiten diguten nekazaritza eta elikadura politiken lanketan ere
ahotsa izan nahi dugu.

Horregatik, aurrerapauso bat ematen dugu, eta Ekoizle Ekologikoen eta
Agroekologiaren aldeko Mugimendua osatzen dugu, MPA (gaztelerazko
sigletan). Sektoreko erakundeek gidatutako mugimendu bat, Estatu mailan
eragin politikorako egitura bat sendotzeko bidean aurrera egiten duena, eta
bere ahotsa altxatzeko komunikazio tresna propioetan oinarritzen dena.

Badakiqu egituratuz bakarrik eragin ahal izango dugula gure jarduerari, gure
lurraldeei eta gure gizartearen elikadurari eragiten dieten erabakietan.

ELKARREKIN
INDARTSUAGOAK GARA

Adierazpen honek 2026ko urtarrilaren 30ean eta 31n Gasteizen
egindako Ekoizle ekologikoen eta agroekologiaren aldeko
topaketaren ondoriozko akordioak jasotzen ditu.

https://www.municipiosagroeco.red/sector-agroecologia
-movimiento-productoras-agroecologicas/

